
RESOLUCIÓN da Comisión de Selección pola que se aproban e se fan públicas a relación definitiva  
de persoas admitidas xunto co baremo, a relación definitiva do persoal excluído e a adxudicación  
definitiva  correspondente  ao  concurso  específico  de  méritos  para  a  cobertura,  en  réxime  de  
comisión de servizos, de postos de escolarización de alumnado de atención preferente, convocado  
pola Orde do 16 de maio de 2024 (DOG núm. 101, do 27 de maio) (código de procedemento ED013B)

Mediante a Orde do 16  de maio de 2024 convocouse concurso específico  de méritos  entre 
persoal funcionario de carreira e en prácticas do corpo de mestres, para cubrir, en réxime de 
comisión de servizos, de postos de escolarización de alumnado de atención preferente (código 
de procedemento ED013B) (DOG n.º 101, do 27 de maio).

Pola súa banda, mediante Resolución do 4 de xullo de 2024 da Comisión de Selección apróbanse 
e fanse públicas con esta data no portal educativo, a relación provisional de persoas admitidas 
xunto co baremo, a relación do persoal excluído e a adxudicación provisional correspondente ao 
concurso específico de méritos para a cobertura, en réxime de comisión de servizos, de postos 
de escolarización de alumnado de atención preferente.

A súa vez, a base décimo primeira da citada Orde do 16 de maio de 2024 encomenda á Comisión 
de  Selección,  entre  outras  funcións,  resolver  as  reclamacións  que  se  presenten  contra  a 
antedita  resolución  provisional,  ditar  a  resolución  pola  que  se  aproba  e  publica  a  relación 
definitiva  de  persoas  xunto  co  seu  baremo  definitivo,  así  como  daquelas  que  se  exclúen 
definitivamente, coa causa de exclusión e elevar a proposta ao órgano de resolución, isto é, á 
persoa titular da Consellería de Educación, Ciencia, Universidades e Formación Profesional, da 
adxudicación das prazas ofertadas ás persoas previamente seleccionadas.

Unha vez finalizado o prazo de presentación de reclamacións e renuncias e analizadas e resoltas 
as reclamacións e renuncias formuladas polas persoas concursantes nesta convocatoria,  de 
acordo co disposto na base décimo terceira da dita convocatoria procede aprobar a relación 
definitiva  de persoas  admitidas  e  excluídas,  o  baremo definitivo  e  a  proposta de selección 
definitiva e facelas públicas no portal da Internet desta consellería, www.edu.xunta.gal

En consecuencia co que antecede, esta Comisión de Selección

RESOLVE

Primeiro. Aprobar e facer pública, no portal da Internet desta consellería  www.edu.xunta.gal, 
como Anexo I  desta resolución a adxudicación definitiva das prazas do concurso de méritos 
específico.

Segundo. Aprobar e facer pública, no portal da Internet desta consellería  www.edu.xunta.gal, 
como Anexo II desta resolución o baremo definitivo das persoas participantes neste concurso 
específico.

Terceiro. Aprobar e facer pública, no portal da Internet desta consellería  www.edu.xunta.gal, 
como Anexo  III  desta  resolución  a  relación  definitiva  de  persoas  excluídas  e  as  causas  de 
exclusión da participación neste concurso específico. 

Cuarto. De conformidade coas atribucións conferidas a este órgano na base décimo primeira e 
ao  abeiro  do  establecido  na  base  décimo  terceira  da  citada  orde,  elevar,  ao  órgano  de 
resolución,  isto  é,  á  persoa  titular  da  Consellería  de  Educación,  Ciencia,  Universidades  e 
Formación Profesional, a adxudicación das prazas das persoas seleccionadas, no citado Anexo I, 

que se propoñen para prover os postos de escolarización de alumnado de atención preferente 
convocados mediante a citada orde.

Asinado electronicamente en Santiago de Compostela

O presidente da Comisión de Selección

José Carlos Barros Pardo

